
[bookmark: _GoBack]«ԹԱՏԵՐԱՀԱՄԵՐԳԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ՖԻՆԱՆՍԱՎՈՐՄԱՆ ՓՈՐՁՆԱԿԱՆ ՄՈԴԵԼԻ ՆԵՐԴՐՄԱՆ ԾՐԱԳԻՐԸ ՀԱՍՏԱՏԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2022  ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
 
	ՀՀ ֆինանսների նախարարություն
	19.04.2023թ.                                                                              N 01/34-3/7701-2023

	Մեր կարծիքով թատերահամերգային կազմակերպությունները նոր և վերափոխված ներկայացումների բեմադրման ծախսերը պետք է իրականացնեն ոչ թե ՀՀ պետական բյուջեից  լրացուցիչ միջոցների հատկացման հաշվին, այլ կազմակերպության գործունեության ճիշտ կառավարման և սեփական եկամուտների գեներացման միջոցով:
	
	չի ընդունվել
Նոր և վերափոխված ներկայացումների բեմադրման ծախսերը առաջին հերթին պետք է իրականացվեն ՀՀ պետական բյուջեից լրացուցիչ միջոցների հատկացման հաշվին, որին ավելանում է նաև կազմակերպության կողմից գեներացված սեփական եկամուտները:
Ավելին, լրացուցիչ միջոցները գեներացվում են նոր բեմադրությունների միջոցով:

	 Ինչ վերաբերվում է ծրագրով հաստատվող թատերահամերգային կազմակերպությունների ֆինանսավորման փորձնական մոդելի ներդրման կարգին, ապա դրա 10-րդ կետի համաձայն՝ յուրաքանչյուր տարվա կազմակերպության ֆինանսատնտեսական գործունեության արդյունքների ամփոփման հիման վրա պետական բյուջեից տրվող հավելյալ ֆինանսական միջոցները կկազմեն նախորդ տարվա տոմսերի վաճառքից գեներացված սեփական եկամուտների 15% -ը, իսկ 11-րդ կետի համաձայն՝ 2024թ. նախատեսվում է մոդելը ներդնել 6 թատերահամերգային կազմակերպություններում՝ 489.0 մլն դրամ, 2025թ.՝ 7 թատերահամերգային կազմակերպություններում՝ 750.0 մլն դրամ, իսկ 2026թ.՝ 6 թատերահամերգային կազմակերպություններում՝ 1000.0 մլն դրամ գումարի չափով

	
	չի ընդունվել
Նշյալ մոտեցումը բխում է ՀՀ մշակույթի պահպանության և տարածման և հանրահռչակման ռազմավարությունից, որտեղ առանձնակի կարևորվում է մշակութային և ստեղծարար ոլորտների արդիականացումը, այլ ֆինասավորման նոր մոդելի ներդրումը, որը թույլ կտա ոչ միայն զարգացնել մշակութային կյանքը, այլև կբարձրացնի մշակութային ծառայություն-ների որակը, կապահովի հանրությանը ներկայացվող բազմազան և բազմաժանր մշակութային նախագծեր:



	Պարզ չէ, թե նշված միջոցների հատկացմամբ ինչ արդյունքային ցուցանիշների փոփոխություն է ակնկալվում ծրագրի իրականացման դեպքում:
	պարզաբանում
Արդյունքային ցուցանիշները ներառված են:


	Պարզ չէ, թե ինչպես են այդ արդյունքներն ազդելու մշակույթի ոլորտի զարգացման վրա:
	պարզաբանում
Ազգային ցուցանիշների ավելացումը կնպաստի ոլորտի (օպերային և բալետային արվեստ) հանրահռչակմանը, բարձր գրավչությամբ օժտված, ժամանակակից ընկալումները բավարարող և ժամանակակից տեխնալոգիաների ներդրմամբ ներկայացումների ստեղծմանը, հանդիսատեսի քանակի ընդլայնմանը, թատրոնի խաղացանկի ընդլայնմանն ու հարստացմանը: Նշված հատկացումները հնարավորություն կընձեռեն նաև միջազգային հեղինակավոր արվեստագետներ ներգրավվելուն, ինչն իր հերթին կնպաստի որակյալ արդյունքի ստեղծմանը և տոմսերի վաճառքի աճին:

	Պարզ չէ, թե թատերահամերգային կազմակերպությունների կողմից սեփական եկամուտների գեներացման և դրանց ծավալների ավելացման ինչպիսի կանխատեսումներ են ակնկալվում:
	պարզաբանում
Ակնկալվում է, որ Ա. Սպենդիարյանի անվան օպերայի և բալետի ազգային ակադեմիական թատրոնը ֆինանսավորման նոր մոդելի կիրառմամբ սեփական եկամուտները կրկնակի կավելացնի:

	Պարզ չէ, թե ներկայացումների որակական ինչ փոփոխություններ են իրականացվելու, որն ուղղակիորեն ազդելու է տոմսերի վաճառքի աճի ավելացմանը:
	պարզաբանում
Ներկայացումների որակի բարձրացումը ուղղակիորեն կազդի տոմսերի վաճառքի վրա, ինչը կապահովի թատրոնի բնականոն գործունեությունը: Հարցին անդրադարձել ենք նախորդիվ:

	Պարզ չէ, թե գնահատված են արդյոք առկա կարողությունները և տեխնիկական բազայի հնարավորությունները:
	պարզաբանում
Թատրոնի տեխնիկական բազան թույլ է տալիս իրականացնել նշյալ գործողությունները: Հատկացման շնորհիվ կկարգավորվեն հիմնարար խնդիրներ, կստեղծվի բարենպաստ միջավայր:

	ՀՀ վարչապետի աշխատակազմ
	26.05.2023 թ                                                                  N 02/16.16/17951-2023

	
1. Նախագծի 5-րդ հավելվածում նշել «11015․ Թատերահամերգային կազմակերպությունների ֆինան-սավորման փորձնական մոդելի ներդրում» միջոցառման ֆինանսական ցուցանիշը
2. նախագիծը ներկայացնելիս առաջնորդվել Վարչապետի 2021 թվականի մարտի 15-ի թիվ 02/16.10/7977-2021 հանձնարարականի 6-րդ, 9-րդ և 10-րդ կետերով
3. նախագծի նախաբանում որպես լիազորող նորմ հղում կատարել նաև «ՀՀ բյուջետային համակարգի մասին» ՀՀ օրենքի 23-րդ հոդվածի 3-րդ մասին
	
Ընդունվել է, խմբագրվել է:



Ընդունվել է, խմբագրվել է:



Ընդունվել է, խմբագրվել է:


	Ներկայացված նախագծի 1-ին կետով նախատեսվում է հաստատել «Թատերահամերգային կազմակերպությունների ֆինանսավորման փորձնական մոդելի ներդրման ծրագիրը», մինչդեռ նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման 1-ին կետը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Ընդունվել է, խմբագրվել է:







